MoU perkukuh kerjasama MBKS, DBKL

la bakal perkukuh kerjasama dalam pelbagai bidang pembangunan bandar: Wee

KUALA LUMPUR: Majlis
Bandaraya Kuching Sela-
tan (MBKS) dan Dewan
Bandaraya Kuala Lumpur
(DBKL)semalam memete-
rai Memorandum Persefa-
haman (MoU) bagi mem-
perkukuhkan kerjasama
dalam pelbagai bidang
pembangunan bandar, ter-
masuk teknologi, pelancon-
gan, kesejahteraan komu-
niti, kecantikan bandar dan
kelestarian alam sekitar.

Majlis menandatangani
MoU berlangsung antara
Datuk Bandar Kuching Se-
latan Dato Wee Hong Seng
dan Datuk Bandar Kuala
Lumpur Datuk Seri Maimu-
nah Mohd Sharif.

Menurut Wee, kerjas-
ama ini tercetus daripada
perbualan beliau bersama
Maimunah di Pulau Pinang
tahunlalu yang menyedarkan
kedua-dua pihak bahawa
tiada lagi perkongsian strate-
gik antara bandar di Malay-
sia walaupun MBKS telah
menjalin hubungan dengan
beberapa bandar di China,
Korea Selatan dan Jepun.

“DBKL sudah lama men-

jadi penanda aras dalam tad-
bir urus bandar di Malaysia,
dengan pengalaman luas
mengurus metropolis yang
pesat membangun.
“Inisiatif seperti pengang-
kutan bersepadu, aplikasi
bandar pintar dan program
pemuliban semula bandar
adalah contoh kejayaan yang
boleh memberi manfaat
kepada Kuching Selatan,”

katanya.

Beliau berkata, MBKS
turut membawa kekuatan
tersendiri sebagai Bandar
GastronomiKreatif UNESCO
dan Bandar Kraf, selain men-
jadi pihak berkuasa tempatan
pertamadi Sarawak menyer-
1ai WHO Global Network for
Age-Friendly Cities.

Melalui MoU ini, kedua-
dua pihak akan memberi

tumpuan kepadalima bidang
utama iaitu perkongsian te-
knologi dan data, kecantikan
bandar, pelancongandan bu-
daya, kesejahteraan komuniti
serta pembangunan lestari.

Antarainisiatif yang diran-
cang termasuk perkongsian
sistem pengurusan trafik dan
penglibatan digital, pertu-
karan idea landskap bandar
dan ruang hijau, promosi
pelancongan bersama, peng-
gabungan rangkaian Bandar
Sihat MBKS dengan usaha
kesthatan DBKL, serta pem-
belajaran daripada projek
alam sekitar berskala besar
DBKL.

Wee menegaskan bahawa

kejayaan kerjasama ini akan
divkur melalui hasil yang
memberi manfaat terus ke-
pada rakyat, seperti jalan
yang lebihbersih,sambungan
lebih baik, kejirananselamat,
Tuang awam yang meriah,
serta peluang ekonomi ba-
haru.

“Ini bukan pertandingan,
tetapi perkongsian berasas-
kan rasa hormat dancita-cita
bersama. Bersama-sama kita
mampu membina bandar
yang cekap, lestari dan ber-
perikemanusiaan,” katanya.

Turut hadir pada majlisitu
ialah pegawai kanan kedua-
dua pihak dan wakil jabatan
berkaitan.



